
25. Frumvarp

til laga um atvinnuleysisskýrslur.

F lutningsm aður: H jeðinn Valdimarsson.

1. gr.

Bæjarstjórnum og sveitarstjórnum í kauptúnum, er hafa vfir 300 ibúa, 
skal skylt að safna skýrslum 1. febrúar, 1. mai, 1. ágúst og 1. nóvem ber ár 
hvert um atvinnu og atvinnuleysi allra verkamanna og verkakvenna í kaup- 
staðnum eða kauptúninu. Ágrip af skýrslunum skal þegar i stað sent Hag- 
stofu íslands, er birtir y firlit y fir  þær.

2. gr.

í*ar, sem verklýðsfjelög eru á staðnum, skulu bæjarstjórnir og sveitar- 
stjórnir leita samninga við  þau um að taka að sjer söfnun skýrslnanna.

3. gr.

Kostnaðurinn við skýrslusöfnun greiðist að þriðjungi úr ríkissjóði og 
að tveimur þriðjungum úr hlutaðeigandi bæjarsjóði eða sveitarsjóði.



4. gr.

Lög  þessi ganga i gildi þegar i stað.

Á s  t æ ð u r .

Með vexti bæjanna og sjávarútvegsins hefir það sýnt sig, að atvinna 
manna við  sjávarsiðuna er m jög m isjöfn eftir árferði, og er nauðsynlegt að 
vita nákvæmlega um það á hverjum tíma, hvernig atvinnuhögum verkalýðsins 
er háttað, svo að bæjar- og sveitarstjórnir og ríkisstjórnin geti í tima gert 
nauðsynlegar ráðstafanir gegn áframhaldandi atvinnuleysi. Bæjarstjórn Reykja- 
vikur hefir hvað eftir annað safnað slikum skýrslum og haft gagn af, en á 
hefir þótt bresta, að skýrslur þessar yrðu reglulegar, til að hægt væ ri að hafa 
rjettan samanburð og skýrslur fengjust úr öðrum  bæjum og kauptúnum, enda 
hefir bæjarstjórnin óskað þess, að svo yrði. í  flestum öðrum  löndum  eru 
slikar atvinnuleysisskýrslur lögboðnar.

Um 1. gr.

Rjett þykir að takmarka skylduna um skýrslusöfnun v ið  kauptún, er 
hafi y fir  300 ibúa, þar sem minni kauptún líkjast meira sveitum að atvinnu- 
háttum. Söfnunardagarnir eru valdir með tiiliti til þess, að i ljós kom i sem 
best atvinnuleysið á hinum misjöfnu atvinnutímabilum ársins.

Um 2. gr.

Verklýðsfjelögin eiga auðveldast m eð söfnun skýrslnanna og að sjá um, 
að þær sjeu rjett gefnar, og þykir heppilegast, þar sem slik fjelög eru til, að 
láta þau annast söfnunina.

Um 3. gr.

Þar sem bæði ríkisstjórnin og bæjar- og sveitarstjórnir hafa hag a f því, 
að slikar skýrslur sjeu ávalt til, þykir rjett að skifta kostnaðinum.


